
Монгол Улсын Их Хурлын 2014 оны намрын ээлжит чуулганы Төрийн байгуулалтын байнгын хорооны 12 дугаар сарын 05-ны өдөр /Баасан гараг/-ийн хуралдааны гар тэмдэглэл

Улсын Их Хурлын гишүүн Р.Гончигдорж ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс  15 гишүүн ирж,  78.9 хувийн ирцтэйгээр хуралдаан  21 цаг 43 минутад Төрийн ордны “В” танхимд эхлэв. 

Чөлөөтэй: А.Бакей, Л.Цог.

Өвчтэй: Н.Алтанхуяг.


Нэг. Монгол Улсын Засгийн газрын зарим гишүүнийг томилох тухай асуудал

Хэлэлцэж буй асуудалтай холбогдуулан Монгол Улсын Засгийн газрын гишүүн, Монгол Улсын Шадар сайдад нэр дэвшигч У.Хүрэлсүх, Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргад нэр дэвшигч, Улсын Их Хурлын гишүүн С.Баярцогт,  Монгол Улсын Засгийн газрын гишүүн, Монгол Улсын сайдад нэр дэвшигч М.Энхсайхан нар оролцов.

Хуралдаанд Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ч.Ариунхур, зөвлөх Ж.Бямбадулам нар байлцав.

Засгийн газрын гишүүнд нэр дэвшигчдийг талаар Монгол Улсын Ерөнхий сайд Ч.Сайханбилэг танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Р.Гончигдорж: -1.Монгол Улсын Засгийн газрын гишүүн, Монгол Улсын Шадар сайдад нэр дэвшигч Ухнаагийн Хүрэлсүхийг дэмжье гэсэн санал хураая.

Зөвшөөрсөн

15
Татгалзсан

  0

Бүгд


15

100.0 хувийн саналаар дэмжигдлээ.

2.Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргад нэр дэвшигч Сангажавын Баярцогтыг дэмжье гэсэн санал хураая.

Зөвшөөрсөн

14
Татгалзсан

  1

Бүгд


15

93.3 хувийн саналаар дэмжигдлээ.

3.Монгол Улсын Засгийн газрын гишүүн, Монгол Улсын сайдад нэр дэвшигч Мэндсайханы Энхсайханыг дэмжье гэсэн санал хураая.

Зөвшөөрсөн

15
Татгалзсан

  0

Бүгд


15

100.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Гончигдорж танилцуулахаар тогтов.

Хуралдаан 21 цаг 54 минутад өндөрлөв.

Тэмдэглэлтэй танилцсан: 

ТӨРИЙН БАЙГУУЛАЛТЫН


БАЙНГЫН ХОРООНЫ ДАРГА



А.БАКЕЙ


Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






М.НОМИНДУЛАМ

МОНГОЛ УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ  
ТӨРИЙН БАЙГУУЛАЛТЫН  БАЙНГЫН ХОРООНЫ 12 ДУГААР САРЫН 05-НЫ ӨДӨР /БААСАН ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Р.Гончигдорж: -Төрийн байгуулалтын байнгын хорооны гишүүдийн энэ оройн амгаланг айлтгая. Гишүүдийн ирц бүрдсэн учраас хуралдаанаа эхэлж байна. Өнөөдрийн хуралдаанаар Монгол Улсын Засгийн газрын гишүүн, Монгол Улсын Шадар сайдаар томилуулах саналын тухай, Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар ажиллуулах саналын тухай, Монгол Улсын Засгийн газрын гишүүн, Монгол Улсын сайдаар томилуулах саналын тухай 3 асуудлыг хэлэлцэхээр төлөвлөсөн байна. Хэлэлцэх асуудал дээр саналтай гишүүд байна уу? Алга байна.  Хэлэлцэх асуудлаа тохирлоо. Одоо эхний асуудалдаа оръё. 


Нэг. Монгол Улсын Засгийн газрын гишүүдийг томилох тухай асуудал


Ерөнхий сайд танилцуулна. 

Ч.Сайханбилэг: -Байнгын хорооны гишүүдийн энэ оройны амар амгаланг айлтгая. Байнгын хороонуудын хооронд явж байгаа учраас хоцорсондоо та бүхнээс хүлцэл өчье. Монгол Улсын Үндсэн хуулийн 25 дугаар зүйлийн 1 дэх  хэсгийн 6 дахь заалт, 39.3 хэсэг, Засгийн газрын тухай хуулийн болон Улсын Их Хурлын чуулганы хуралдааны дэгийн тухай хуулиудын холбогдох заалтуудыг үндэслэн нэр бүхий хүмүүсийг Засгийн газрын гишүүнээр томилуулах саналтай байгаа. Монгол Улсын Засгийн газрын гишүүн, Монгол Улсын Шадар сайдаар Ухнаагийн Хүрэлсүхийг томилуулах саналыг та бүхэнд танилцуулж байна. 

Ухнаагийн Хүрэлсүх 46 настай, эхнэр хүүхдийн хамт амьдардаг. 10 жилийн 2 дугаар сургууль, Батлах хамгаалахын их сургууль, Төрийн захиргаа, удирдлагын хөгжлийн институт, Монгол Улсын Их Сургуулийн Хууль зүйн дээд сургуулийг төгссөн. Улс төрч судлаач, Төрийн удирдлагын арга зүйч, зохион байгуулагч, эрх зүйч мэргэжилтэй, улс төрийн шинжлэх ухааны магистр. 

Ардын армийн дугаар ангид улс төрийн орлогч, Монгол ардын хувьсгалт намын төв хороонд улс төрийн ажилтан, Улсын Их Хурал дахь Монгол ардын хувьсгалт намын бүлгийн ажлын албанд зөвлөх, Залуучууд хөгжил төвийн ерөнхий захирал, Ардчилсан социалист залуучуудын холбооны ерөнхийлөгч, Их Хурал дахь Монгол ардын хувьсгалт намын бүлгийн нийгмийн бодлогын зөвлөх, Улсын Их Хурлын гишүүн, Засгийн газрын гишүүн, Онцгой байдлын асуудал эрхэлсэн Монгол Улсын сайд, мөн Монгол Улсын Засгийн газрын гишүүн, Мэргэжлийн хяналтын асуудал эрхэлсэн Монгол Улсын сайдаар, Монгол ардын намын Ерөнхий нарийн бичгийн дарга, Монгол Улсын Их Хурлын гишүүнээр тус тус ажиллаж байсан. Төрийн албанд 25 жил, улс төрийн албанд 17 жил ажилласан. Нэр дэвшүүлж байгаа хүмүүсээ Засгийн газраас дэвшүүлж байгаа зорилтыг биелүүлж ажиллах чадвар, танхимын зарчмаар ажиллах чадвар, мөн тухайн ажил үүргийг гүйцэтгэхэд хуримтлуулсан туршлага, удирдан зохион байгуулах чадвар, ажил хийх чанарыг үндэслэн энэ албан тушаалд нэр дэвшүүлж байгаа юм. Хэлэлцэн  шийдвэрлэж өгнө үү.

Р.Гончигдорж: -Ерөнхий сайдад баярлалаа. Ерөнхий сайд болон нэр дэвшигчээс асуух асуулттай гишүүд байна уу? Асуулттай гишүүд алга байна. Асуултаа тасалъя. Үг хэлэх гишүүд байвал нэрээ өгье. Үг хэлэх гишүүд алга байна. Үг хэлэх асуудлыг тасалъя. Ингээд хэлэлцэж байгаа асуудлаар санал хураалтад оръё.

Монгол Улсын Засгийн газрын гишүүн, Монгол Улсын Шадар сайдаар Ухнаагийн Хүрэлсүхийг томилуулах тухай Монгол Улсын Ерөнхий сайдын саналыг дэмжье гэсэн томьёоллоор санал хураалт явуулъя. 

Санал хураалт.

15 гишүүнээс 15 гишүүн зөвшөөрч, 100 хувийн саналаар Ухнаагийн Хүрэлсүхийг Монгол Улсын Засгийн газрын гишүүн, Монгол Улсын Шадар сайдаар томилох тухай саналыг Төрийн байгуулалтын байнгын хороо дэмжлээ. 

Танд амжилт хүсье.

Дараагийн асуудал. 

Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар томилуулах тухай асуудлыг хэлэлцье. Ерөнхий сайдын танилцуулгыг сонсъё. 


Ч.Сайханбилэг: -Баярлалаа. Дээр дурдсан хуулиудын зохих заалтуудыг үндэслэн Сангажавын Баярцогтыг Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргын албан тушаалд томилуулахаар та бүхэнд танилцуулж байна. Сангажавын Баярцогт нь Сэлэнгэ аймгийн Сүхбаатар хотын 10 жилийн 1 дүгээр сургууль, ЗХУ-ын Москва хотын Улсын их сургууль, ХБНГУ-ын Гадаад худалдааны академи, АНУ-ын Нью-Йорк хотын Колумбын их сургууль, Монгол Улсын Их Сургуулиудыг тус тус суралцаж дүүргэсэн. Эдийн засагч, багш, эрх зүйч мэргэжилтэй. Олон улсын эдийн засгийн магистртай, англи, орос, герман хэлтэй. Улсын нэгдсэн төв эмнэлгийн Хувьсгалт залуучуудын эвлэлийн хорооны нарийн бичгийн даргаар ажлынхаа гарааг эхэлж Монголын хувьсгалт залуучуудын эвлэлийн төв хороонд дэд тэргүүлэгч, Ардын Их Хурлын депутат, Улсын Бага Хурлын гишүүн, Монголын залуучуудын холбооны ерөнхийлөгч, Улс төрийн боловсролын академид багш, эрдэм шинжилгээний ажилтан, Монгол Улсын Их Хурлын гишүүн, Монголын социал демократ намын дэд дарга, Засгийн газрын гишүүн, Байгаль орчны сайд, “Товхон хан” ХХК-ийн зөвлөх, Олон улсын валютын санд шинжээч, Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар, Монгол Улсын Их Хурлын гишүүн, Засгийн газрын гишүүн, Сангийн сайдаар, Монгол Улсын Их Хурлын гишүүн, Монгол Улсын Их Хурлын дэд даргаар тус тус ажиллаж байсан бөгөөд 2012 оноос Монгол Улсын Их Хурлын гишүүн, Монгол Улсын парламентын бүлгэмийн гүйцэтгэх хорооны даргаар ажиллаж байгаа, төрийн албанд 19 жил, улс төрийн албан тушаалд 16 жил ажилласан. Засгийн газраас дэвшүүлж байгаа зорилтуудыг биелүүлэх болон танхимын зарчмаар ажиллах чадвар, тухайн ажил үүргийг гүйцэтгэх хуримтлуулсан туршлага, удирдан зохион байгуулах чадвар, ажил хэрэгч чанарыг үндэслэн түүний нэрийг Монгол Улсын сайд, Засгийн газрын Хэрэг эрхлэх газрын даргын албан тушаалд томилуулахаар та бүхэнд танилцуулж байна. Баярлалаа. 

Р.Гончигдорж: -Ерөнхий сайдад баярлалаа. Ерөнхий сайд болон нэр дэвшигчээс асуух асуулттай гишүүд байна уу? Асуултаа тасалъя. Асуулттай гишүүн алга байна. Мөн саналаа хэлэх гишүүд байвал саналыг сонсъё. Санал хэлэх гишүүд алга байна. Санал тасалъя. Ингээд хэлэлцэж байгаа асуудлаар санал хураалтад оръё.

Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар Сангажавын Баярцогтыг томилуулъя саналыг дэмжиж байгаа дээр санал хураалт явуулъя. 

Санал хураалт.

15 гишүүнээс 14 гишүүн зөвшөөрч, 1 гишүүн татгалзсан байна. 93.3 хувийн саналаар  Төрийн байгуулалтын байнгын хороо Сангажавын Баярцогтыг Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар томилох асуудлыг Байнгын хороо дэмжлээ. 

Танд амжилт хүсье.

Дараагийн асуудалдаа оръё.

 Монгол Улсын Засгийн газрын гишүүн, Монгол Улсын сайдаар томилуулах тухай асуудлыг хэлэлцье.  Монгол Улсын Засгийн газрын гишүүн, Монгол Улсын сайдаар Мэндсайханы Энхсайханыг томилуулах саналыг оруулж байна. Ингээд Ерөнхий сайдыг хэлэлцэж байгаа асуудлаа танилцуулахыг хүсэж байна. 

Ч.Сайханбилэг: -Баярлалаа. Мэндсайханы Энхсайханыг холбогдох хуулиудын заалтыг үндэслэн Монгол Улсын Засгийн газрын гишүүн, Монгол Улсын сайдын албан тушаалд танилцуулж байна. Энхсайхан Нийслэлийн 1 дүгээр дунд сургууль, ЗХУ-ын Киев хотын улсын их сургуулийг тус тус суралцаж төгссөн. Олон улсын харилцааны эдийн засагч мэргэжилтэй, ЗХУ-ын Москва хотын шинжлэх ухааны академид эдийн засгийн ухааны докторын зэргийг хамгаалсан. Орос, англи хэлтэй. Гадаад худалдааны яаманд эдийн засагч, эрдэм шинжилгээний ажилтан, газрын орлогч даргаар, Эдийн засгийн гадаад харилцааны яаманд мэргэжилтнээр, Зах зээл судлалын хүрээлэнгийн захирлаар, Ардын Бага  Хурлын депутат, Улсын Бага Хурлын гишүүнээр, 1992-1993 онд Улсын Их Хурлын гишүүнээр, дараа нь Монгол Улсын Ерөнхийлөгчийн Тамгын газрын даргаар, Монгол Улсын Ерөнхий сайдаар, “Премьер интернейшнл” ХХК-ийн захирлаар, Улсын Их Хурлын гишүүн, Байнгын хорооны даргаар, мөн Монгол Улсын Шадар сайдаар тус тус ажиллаж байсан. Хамгийн сүүлд 2013 оноос Тавантолгой цахилгаан станцын төслийн даргаар ажиллаж байгаа. Төрийн албанд 27 жил, улс төрийн албан тушаалд 23 жил ажиллаж байгаа. 

Засгийн газраас дэвшүүлж байгаа зорилтыг биелүүлэх ажиллах чадвар болон танхимын зарчмаар ажиллах чадвар,  тухайн ажил үүргээ гүйцэтгэхэд хуримтлуулсан туршлага, удирдан зохион байгуулах чадвар, ажил хийх чадварыг үндэслэн та бүхэнд  Мэндсайханы Энхсайханыг  Монгол Улсын Засгийн газрын гишүүн, Монгол Улсын сайдын албан тушаалд томилуулахаар танилцуулж байна. Хэлэлцэн шийдвэрлэж өгөхийг хүсье.


Р.Гончигдорж: -Баярлалаа. Ерөнхий сайд болон нэр дэвшигчээс асуух асуулттай гишүүд байна уу? Алга байна. Санал хэлэх гишүүд байна уу? Алга байна. Ингээд  хэлэлцэж байгаа асуудлаар санал хураая. Монгол Улсын Засгийн газрын гишүүн, Монгол Улсын сайдаар Мэндсайханы Энхсайханыг томилохыг дэмжье гэсэн саналаар санал хураалт явуулж байна. Санал хураалт эхэллээ. 

Санал хураалтад 15 гишүүн оролцож, 15 гишүүн дэмжиж, 100 хувийн саналаар Монгол Улсын Засгийн газрын гишүүн, Монгол Улсын сайдаар  Мэндсайханы Энхсайханыг томилох саналыг Төрийн байгуулалтын байнгын хороо дэмжлээ. 

Танд амжилт хүсье. 

Ингээд асуудлыг нэгдсэн хуралдаанд хурал даргалагч танилцуулъя. Төрийн байгуулалтын байнгын хороо хэлэлцэх асуудлаа хэлэлцэж дууслаа. 


Дууны бичлэгээс буулгасан:

ПРОТОКОЛЫН АЛБАНЫ


ШИНЖЭЭЧ 

